AGERIKO BILKURA

Uztailaren 13an, egoitzan, ageriko bilkura egin du Akademiak, arratsaldeko Seta-
tik 6etara, euskaltzain urgazleei diplomak emateko.

Bildu dira:

— Andres Urrutia, euskaltzainburua; Befiat Oihartzabal, buruordea; Xabier Kinta-
na, idazkaria; Jose Luis Lizundia, diruzaina; Henrike Knorr, Iker sailburua; An-
dres Ifiigo, Jagon sailburua; Jean Haritschelhar, euskaltzainburu ohia; Jose An-
tonio Arana Martija, Adolfo Arejita, Pierre Charritton, Patxi Goenaga, Emile
Larre eta Ana Toledo euskaltzain osoak. Ezin etorria adierazi du J.L. Davantek.

— Xabier Gereflo, ohorezko euskaltzaina.

— Urgazleak: Kepa Altonaga, Ricardo Badiola, Sebastian Garcia Trujillo, Juan
Luis Goikoetxea, Mikel Gorrotxategi, Ifiaki Irazabalbeitia, Pello Telleria eta
Juan Jose Zearreta.

— Euskaltzaindiko langileak: Lutxi Alberdi, Amaia Okariz eta Emilio Porras.

k0 ok ok

Xabier Kintana idazkariak eman dio hasiera ekitaldiari, Euskaltzaindiaren maia-
tzeko osoko batzar-agiria irakurriz, non adierazten den hogeita hamabost euskaltzain
urgazle izendatzen zirela. Bestetik, hau azpimarratu du idazkariak: lehen aldia dela Eus-
kaltzaindiaren historian euskaltzain urgazleen diploma ematea beren-beregi horretara-
ko bakarrik antolatzen den ekitaldi batean egitea.

Ondoren Andres Urrutia euskaltzainburuak agur-hitzak egin ditu. Euskaltzain ur-
gazle izendatu berriei lanerako gonbita egin die, bakoitzak bere lan-esparruan duen es-
karmentua Euskaltzaindiaren bidez euskarak dituen eskakizunei erantzuteko erabiltze-
ko gonbidatuz. Urgazleak herrialde eta lan-esparru ezberdinetatik datozenez, bakoitzak
beretik emanez gero, euskararen premiei modu eguneratuan erantzun ahal izango zaie.

Azkenik, diplomak eman zaizkie euskaltzain urgazleei. Ondoren azaltzen da zein
euskaltzain osok eman dion diploma kasuan kasuko urgazleari:

Nork
Jose Antonio Arana Martija

Adolfo Arejita

Patxi Goenaga

Andres Iiiigo

Jean Haritschelhar

Xabier Kintana

Henrike Knorr

Emile Larre

Jose Luis Lizundia

Benat Oihartzabal

Ana Toledo

Andres Urrutia

Piarres Xarritton

Nori
Pruden Gartzia Isasti

Dorleta Alberdi Aretxederreta
Josu Koldobika Bijueska Basterretxea

Xabier Artola Zubillaga
Jose Luis Erdozia Mauleon

Sagrario Aleman Astiz
Mikel Bujanda Ofiederra
Paula Kasares Corrales

Ur Apalategi Idirin
Jakes Sarraillet

Jacinto Iturbe Barrenetxea
Laura Mintegi Lakarra

Aingeru Epaltza Ruiz de Alda
Josu Zabaleta Kortaberria

Pello Jorajuria

Patxi Galé Garcia
Odile Kruzeta Olaieta
Alfontso Mujika Etxeberria

Jean-Baptiste Coyos
Itziar Laka Mugarza

Andoni Egafia Makatzaga
Elixabete Pérez Gaztelu

Ifiigo Aranbarri Alberdi
Jose Mari Iturralde Uria
Miren Agur Meabe Plaza
Eneko Oregi Goiii

Agnes Dufau

Ezin etorria adierazi dute: Luis Alberto Aranberri, Jose Ramon Etxebarria, Ri-
kardo Gémez, Joakin Gorrotxategi, Angel Ibisate, Felipe Juaristi, Bernadette Soulé eta

Juan Jose Zubiri euskaltzain urgazleek.

*

*

*

Diplomak banatu ostean, izendatu berri guztien izenean, Andoni Egafiak bertso
hauek bota ditu:

Zer ohorea pentsatzen gendun
honuntza gentozenean,

nik bederen baita aitortzen dut
modu zintzo ozenean

nahiz ta Andresek gero lanera
bultza gaitun zuzenean,
eskerrik asko neroni eta

beste denen izenean.

Bertsolaria maiz joaten da
bizkor zuritik zirira
izendapena onartu du
errazena hori, tira,
Euskaltzaindia lasai jar leike
etorkizunari begira,

hogeita zazpitik hiru edo lau
finak aterako dira.

* ok %k

Ekitaldiaren erdian eta amaieran, Maria Zubikarai eta Alfonso Rodriguez biolon-
txelo eta biolin jotzaileek, musika pieza batzuk eskaini dituzte. Musikariek lagunduta,
Agur, jaunak abestuz amaitu da ekitaldia.

Andres Urrutia, Xabier Kintana,
euskaltzainburua idazkaria



